
ᒥᓂᔅᑕ ᓱᑐᕌᓪ ᓇᓗᓇᐃᖅᓯᕗᖅ ᐃᓕᓴᐱ ᑰᑉᓚᓐ ᑎᒃᑯᐊᖅᑕᐅᓂᖓᓂᒃ ᓄᓇᕗᒻᒥ 
ᐸᕐᓇᐃᔨᓄᑦ 
 
ᐋᑐᕚ (ᐊᒃᑑᐸ 19, 2007) – ᓂᖅᑐᕐᓇᖅᑐᖅ ᑦᓴᒃ ᓱᑐᕌᓪ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᐊᒻᒪ 
ᒐᕙᒪᑐᖃᒃᑯᑦ ᐊᓪᓚᖓᔪᓂᒃ ᐊᓪᓚᓂᒡᓗ ᐊᑎᖃᖃᑕᐅᙱᑦᑐᓂᒃ ᐅᖃᖃᑎᖃᖅᑎᐊ, ᐅᓪᓗᒥ 
ᓇᓗᓇᐃᖅᓯᕗᖅ ᐃᓕᓴᐱ ᑰᑉᓚᓐ ᑎᒃᑯᐊᖅᑕᐅᓂᖓᓂᒃ ᓄᓇᕗᒻᒥ ᐸᕐᓇᐃᔨᓄᑦ (ᐸᕐᓇᐃᔩᑦ).  
 
“ᒥᔅ ᑰᑉᓚᓐ ᓄᓇᕗᒻᒥ ᐱᔨᑦᑎᖅᓯᓯᒪᑦᑎᐊᖅᑐᖅ ᐊᔾᔨᒌᙱᑦᑐᓂᒃ ᐱᒃᓴᕐᔪᐊᖑᔪᓂᒃ,” ᐅᖃᕐᐳᖅ 
ᒥᓂᔅᑕ ᓱᑐᕌᓪ. “ᓄᓇᕗᒻᒥ ᐊᓯᔾᔩᖃᑕᐅᔪᓐᓇᑦᑎᐊᕐᓂᕆᓯᒪᔮ ᓯᕗᓕᐅᖅᑎᐅᓂᖓᓄᑦ ᓄᓇᕗᒻᒥ  
ᐸᕐᓇᐃᔨᓄᑦ ᐃᓚᓕᐅᑎᑦᑎᐊᕕᒡᔪᐊᕐᓂᐊᖅᑐᖅ.” 
 
ᖁᓖᑦ ᐊᕐᕌᒍᐃᑦ ᐅᖓᑖᓂ, ᒥᔅ ᑰᑉᓚᓐ ᓯᕗᓕᐅᖅᑎᐅᔪᓐᓇᑦᑎᐊᕐᓂᖓ ᐅᔾᔨᕐᓇᖅᓯᒪᔪᖅ ᓄᓇᕗᒻᒥ 
ᐊᒃᑐᐃᓂᐊᕐᓂᕐᒧᑦ ᕿᒥᕐᕈᔨᓄᑦ ᐃᒃᓯᐅᑕᐅᓪᓗᓂ ᐊᒻᒪ ᐃᒃᓯᕙᐅᑕᒥᒃ ᐃᓇᖏᖅᑎᐅᓪᓗᓂ 1994-ᒥ 
2006-ᒧᑦ. ᒫᓐᓇ ᑭᕙᓪᓕᖅ ᓛᓐ ᐊᓐ ᓰ ᓗᐃᓱᐊᓯᔅ ᓕᒥᑎᑦᓄᑦ ᐊᖓᔪᖅᑳᖑᔪᖅ, ᐃᓄᐃᑦ 
ᓴᓇᙳᐊᒐᖏᓐᓂᒃ, ᓂᔾᔭᐅᑎᖏᓐᓂᒃ ᐊᒻᒪ ᓴᓇᐅᒐᖏᓐᓂᒃ ᓯᓚᕐᔪᐊᕐᒧᑦ ᐅᔾᔨᕆᔭᐅᑎᑦᑎᓇᓱᒃᑎ, 
ᐊᒻᒪᓗ ᐃᓐᓇᓄᑦ ᐊᑐᒃᑲᓐᓂᕈᓐᓇᖅᑐᓂᒃ ᓂᐅᕐᕈᑎᖃᕆᐅᖅᓴᓂᕐᒥ ᐱᓕᒻᒪᒃᓴᐃᔾᔪᑎᒃᓴᓂᒃ 
ᐋᖅᑭᒃᓱᐃᔨᐅᓪᓗᓂ ᐊᒻᒪ ᐃᓕᓐᓂᐊᖅᑎᑦᑎᔨᐅᓪᓗᓂ. ᓄᓇᓕᖕᒥᓂᒃ ᓱᓕ ᐃᑲᔪᐃᓐᓇᓲᖑᔪᖅ 
ᐊᕐᕕᐊᓂ ᐃᖅᑲᖅᑐᐃᔨᐊᓛᖑᓪᓗᓂ ᐊᒻᒪ ᓈᓚᒡᕕᐊᓂ ᐅᖃᓪᓚᒃᑎᐅᓪᓗᓂ. 
 
ᓄᓇᕗᒻᒥ ᐸᕐᓇᐃᔩᑦ ᐱᔪᓐᓇᕐᕕᒃᑖᖅᓯᒪᔪᑦ ᓄᓇᕗᒻᒥ ᓄᓇᑖᕈᑎ ᐱᙳᖅᓯᒪᓂᖓᓄᑦ. ᐸᕐᓇᐃᔩᑦ 
ᐊᔾᔨᒌᙱᕈᓘᔭᖅᑐᓂᒃ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓕᐅᕐᐸᒃᑐᑦ ᓄᓇᕗᒻᒥ. 

